


Əбу Насыр Əл-Фараби  Əбу Насыр 
Мұхаммад ибн Тархан ибн Узлағ 
əл-Фараби (870 - 950 ж. ш.) - əлемге 
əйгілі ойшыл, философ, социолог, 
математик, физик,астроном, бота-
ник, лингвист, музыка зерттеушісі. 



Туған жері Сырдария бойындағы 
ерте заманда түркі халықтарының 
орталығы болған Отырар қаласы. 
Отырарды арабтар «Фараб» деп 
атаған. Қай жерден шыққанын 
білдіру үшін аты жөніне өзінің туған 
мекенінің атауын тіркейтін сол 
заманның дəстүрімен ұлы ұстаз 
Фараби аталған. Махмұд Қашқари 
«Диуани лұғат ат түрк» атты 
еңбегінде Фараб қаласының 
түрікше аты «Қарышоқы» деп 
көрсетеді. 



         Отырар шаһары-Арыс өзенінің Сырдария өзеніне құяр аралығына           
            орналасқан.



 Əбунасыр Əл-Фараби — түркі 
ойшылдарының ең атақтысы, ең 
мəшһүрі, “Əлемнің 2-ұстазы” атанған 
ғұлама. Оның заманы “Жібек жолы” 
бойындағы қалалардың, оның 
ішінде Отырардың экономикасы мен 
мəдениетінің дамыған кезіне дəл келеді. 
Əбунасыр Əл-Фараби Орта 
Азия, Парсы, Ирак, Араб елдері 
қалаларына жиһанкездік сапарлар 
жасап, тез есейді. Ол жерлерде көптеген 
ғұламалармен, ойшыл-ақындармен, 
қайраткерлермен танысып, сұхбаттасты. 
Тарихи деректер бойынша 70-ке жуық 
тіл білген. Өздігінен көп оқып, көп 
ізденді,150-ге тарта трактат жазып 
қалдырды. 



Əл-Фараби есімі дүние жүзі мəдениеті мен ғылымының 
тарихынан берік орын алады. Оны шығыстың Аристотелі деп  

атаған.



Шымкент қаласында Мəдениет институты, Алматыда Қазақ Ұлттық 
университеті Əбу Насыр Əл- Фараби атымен аталады.





Əбу Наср Əл-Фарабидің 
азаматтық, саяси, адамƏбу 
Наср Əл-Фарабидің 
азаматтық, 
саяси, адам, қоғамƏбу Наср 
Əл-Фарабидің азаматтық, 
саяси, адам, қоғам жөніндегі 
ойлары “Фусул ал-мадани” 
(“Мемлекеттік 
қайраткерлердің нақыл 
сөздері”) трактаттарында 
қаралады. Бұл трактаттың 
тақырыптары əр түрлі 
болады.

Аңыздарға қарағанда, атқа 
міну өнерін жақсы меңгеріп, 
садақ атудың да шебері 
болған екен.



Ғұлама-ғалым ретінде Əл-
Фараби атсалыспаған, зерттеу 
жүргізбеген ғылым саласы жоқ 
деуге болады. Ол  
философия, логика, 
математика, астрономия, 
медицина, музыка, тіл білім, 
əдебиет теориясы т.б. ғылым 
салалары бойынша қыруар 
көп ғылыми еңбектер жазды. 
Алайда оның көптеген 
шығармалары ел арасында 
қолжазба күйінде тарап, бірте-
бірте жоғалып қала берген. 
Фараби еңбектерінің кейбір 
тізімдері ғана сақталған. 

Соның өзінде ұлы ғалым 
еңбектерінің саны жөнінде 
нақтылы деректер жоқ. 
Мəселен, Фараби 
шығармаларының санын 
неміс ғалымы Ш. 
Штейшнейдер 117 еңбек 
десе, түрік ғалымы А. Атеш 
160, ал Совет ғылымы Б. 
Ғафуров 200 трактат деп 
көрсетеді.



Фарабидің  “Ақылдың мəні 
туралы тарихтан”, 
“Данышпандықтың інжу 
маржаны”, “Ғылымдардың 
шығуы”, “Философияны оқу 
үшін алдымен не білу керек”, 
“Аристотель еңбектеріне 
түсіндірме” (“Поэтика”, 
“Риторика”, “Категориялар”, 
“Метафизика”, 
“Герменевтика”, бірінші жəне 
екінші “Аналитика”) сияқты 
зерттеулері оның есімін 
əлемге философ ретінде 
танытты. 

Əбу Насыр əл-Фараби 
əмбебап музыкант та 
болған. Саз аспаптарында 
ойнап, əн салған, өз 
жанынан əн, күй шығарған. 
«Музыканың ұлы кітабы» – 
ғұламаның əрі музыка 
жайында, əрі физика-
математика жайында жазған 
тарихи үлкен туындысы. 
Мұнда музыкалық акустика 
мəселелері барынша кең 
қамтылып, дыбыстың 
табиғаты, тегі, таралуы, т.б. 
жайында көптеген дұрыс,  
пікірлер айтылған.  



Фараби Аристотельдің 
əлеуметтік-қоғамдық 
идеяларын дамыта отырып, 
өз тарапынан да 
“Кемеңгерлік меруерті”, “Ізгі 
қала тұрғындарының 
көзқарасы”, “Мəселелердің 
түп мазмұны”, 
“Ғалымдардың шығуы”, 
“Бақытқа жету”, “Азаматтық 
саясат”, “Мемлекеттік 
қайраткерлердің нақыл 
сөздері” сияқты көптеген 
сындарлы философиялық 
еңбектер жазған. 

Фараби бұл еңбектерде 
дүние, қоғам, мемлекет, 
адамдардың қатынастары 
туралы заманнан озық 
тұрған пікірлер, 
пайымдаулар айтады.



Өзінің білімділігі мен 
сауаттылығының арқасында 
"Екінші Ұстаз" атауына ие 
болды. Əл-Фарабидің 
шығармашылық мұрасы 
орасан зор (150-ге жуық 
философиялық жəне ғылыми 
трактаттар), ал оның 
айналысқан ғылыми 
салалары ол – философия 
мен логика, саясат пен этика, 
музыка мен астрономия. 
Ғылыми еңбектерінің ең 
əйгілісі "Қайырымды қала 
тұрғындарының көзқарастары 
жайлы трактат" деп аталады. 


